
Afai e te le i tofo i 

ai o le aogā lea o 

lenei lapata’iga.  

   A o saili se faamatalaga i luga o le 

laina (online) ae faafuase’i le mau o le 

iole o le komepiuta, fe’emo mai le  

tioata ae malele mai se si’ufofoga i se 

leo oolo, taufaafefe.  

   O se lapata’iga malosi o se mea 

faigata o le a tupu. E 5 minute e tatau 

ona ou gaioi ai a o lei tupu. E tatau 

ona ou vili nei loa lava i le numera o 

loo tuu mai i le tioata, e iai se tasi o le 

a fesoasoani e faasao a’u.  

   Fai mai ua oso le anufe (virus) faa– 

leaga mea i totonu o le komepiuta, o 

le a na talepeina uma ona totoga; 

aemaise ai, o le a na gaoia uma o’u 

faamatalaga totino e aofia ai numera 

o ‘cards’ ma ‘ids’; ma lo’u poplega sili, 

o le leiloloa uma o faamau taua o le 

puletini o loo teu i totonu.                     

     O loo tatou talanoa i se tasi o mea 

taufaasese a le ‘autaufaasese, e 

taula’i tonu ia i latou nei i le Microsoft 

10, ma a latou ato tupe.    

      E faapenei le togafiti. E te maua 

le lapata’iga (lea sa faamatalaina); i 

lou popole tele e te vili ai loa.  

   Tali mai se tasi ua naunau e 

lavea’iina oe ae totogi muamua se 

tinoitupe e le itiiti i se $150.00 pe sili 

atu fo’i. Ona o lou le mautonu e te 

gaioi ai loa, ae uma ane ua lua 

faatofa ma lau tupe e le  toe fo’i mai.  

   Na mafai e nei tagata ona vili mai  

i la’u telefoni i le taeao na sosoo ai.  

Fai mai le tagata (e tau le manino le 

tautala i le Igilisi), e fia fesoasoani mai  

i lo’u faafitauli. Na faato’aga lelei le 

faiga o lona su’esu’ega ma iloatino ai 

e talapelo le ula lea.  

   Ua lapata’ia le aufai komepiuta e le 

Microsoft ia laa ma le faaeteete; ia 

lelei fo’i le puipuiga o komepiuta e ala 

i se ‘anti-virus’ faatuatuaina.  

   Ia mautinoa foi; a vili atu se tasi e 

faapea o ia o se sui o le kamupani, o 

lona uiga o se tala pelo. Ua tatau  

loa ona tautau le telefoni. 

                      Levi Tavita mo le OLA 

www.ola888.com 

e faasoa faamatalaga mo a’oga i le gagana Samoa 

Laufatu Samoa 

Ua ’ai nei le manini a le  

malo i le ripoti a le ofisa o le 

puluvaga lea sa tālia, a ua 

faailoaina nei.  

    E 230 itulau o le ripoti,  

na su’esu’eina ai le mataupu 

e faavae i tagi a a’oga ma  

nuu na aafia i le faaiuga a le 

malo e tapuni le tele o a’oga 

a le taulaga.  

     Ma i faaiuga o le 

su’esu’ega na faitioina ai le 

tofa a le minisita ma i latou 

sa taulamua. E atagia  

i upu o le ripoti le leai o se manatu i lagona 

mafatia o fanau ma faia’oga, ae faapea foi 

matua ma pitonuu e ana a’oga.  

   E faafuase’i le faatinoga, e aunoa ma le 

uia o ala taualoa e faamuamua ai le ava  

fatafata.  

    Na malosi foi faitioga i le Matagaluega  

i le le lelei ona logoina a’oga i faamatalaga. 

Telē le faaletonu i le faiga o feutaga’iga e 

foliga e nanā mea mai le silafia a a’oga ma 

matua.  

    Ae sili ona atagia le faautaga a le minisita 

sa taiuluina nei suiga, Hekia Parata.  

    O le vaiaso na se’i mavae na faailoa  

mai ai i le atunuu le faato’esega a le  

Ai le manini a le malo i le ripoti a le puluvaga  

      O lou tala 

matagaluega e ala i le minisita fou, Nikki Kaye. O 

lana tatalo ia iai se aogā o le faato’esega mo i 

latou uma sa aafia tonu i ia vaitau souā.  

   O le tasi o tuua’iga malosi i le minisita ma le malo 

o le fai mea maanuminumi, ma tuua’iina ai i le  

aumai o faamatalaga sese.   

    O feutaga’iga sa fai ua na o ni mea faafoliga, e 

avane ai, a ua iloa lava e le minisita le faaiuga.  

    I se tasi faitioga na faatusa ai le faatalitali a  

a’oga i le tauvaga lauiloa, America’s Got Talent,  

e taumate a’oga poo le a so latou iuga.  

    O aafiaga o na faaiuga a le malo o loo lagonaina  

pea e le to’atele e oo mai i lenei taimi.  

 

           Fesoasoani mai le lipoti a le Stuff Education  

Nofouta i osofa’iga 
taufaasese  

SAMOA ITALIA: Le tama’ita’i o Ameleila Tiatia na malo i le Tausaga 6 tauvaga lauga a le FAGASA i le 2017. 

O Ameleila o lona tamā o Jason Tiatia (ta’uta’ua lakapi liki) a o lona tina o se tamaitai Italia. Tutusa ona 

tupuaga e lua—Samoa ma Roma Italia i le faataua o le faiva faafailauga. Caesar, Ceciro, Seneca, a o tatou o 

Lauaki ma le vaega, ae maua ia Ameleila le sootaga. O Ameleila e a’oga i Te Waka Unua i Woolston. I le ata 

ma Rev Makesi Alatimu, Sia Batcheler, peresitene; Taloa Sagapolutele, failautusi. Ata: Lealiiee T Taleni 

Toe tepa i tua i le 2012, tumutumu le taulaga i solo tetee. Ata Stacy Squires 

   Molimoli atu le fe’au o le faamalosiga i le kolisi a Malaporoa 

       ITULAU  2 

   Na maua se feso’ota’iga ma fanau 

Pasefika o lo’o a’otauina i le kolisi 

maualuga a Blenheim, le Marlborough 

Boys College i le vaiaso na se’i  

tuana’i.   

    O se semina sa ou faatautaia i lo’u 

tulaga o le Kaiarahi a le Iunivesite o 

Canterbury. O se faaauauga o sootaga 

mafanafana a le a’oga ma le iunivesite 

ua leva. O e sa auai o alo ma fanau  

Pasefika a lea Kolisi, faatasi ai ma o 

latou matua ma aiga.   

    O le manulauti o le semina o le 

faamalosi; e ala lea i tima’iga i fanau 

a’oga e u’una’ia ai a latou fotuai’ga  

ma fa’anaunauta’iga mo le fa’aauau 

atu i le iunivesite ma isi avanoa e 

maua ai tusipasi maualuluga, e saili ai 

ni galuega lelei e tua i ai ma aiga.  

    O moemitiga lava a nai matua ua 

mafua ai le malaga mai i Niu Sila, auā 

le sailiga malo mo nai fanau. O le 

to’atele e mai ‘i ma ‘o o le Pasefika; e 

galulue i tovine o le motu i saute ona  

o le naunau e lagolago fanau. 

    Sa taumafai e molimoli atu le fe’au  

i le fanau o le taua o le fa’aauau atu i isi 

tapulaa a’oga i luga atu. Ia taumafai 

malosi ia ausia tusipasi maualuluga e  

faigofie ai le mauaina o ni galuega lelei.    

   Sa matou talatalanoa ma le fanau i a 

latou miti. O nisi e fia avea ma ni  

faia’oga, o isi e fia galulue i le Soifua 

Maloloina (Health Science). A o isi foi e 

fia faia’oga i ta’aloga (Sport Coaching). 

Ia, tatou talosia miti a le fanau ia tino 

Ripoti o le Vaiaso:  

mai, faafiafia ai le tapua’iga a nai matua.  

   O loo tuputupu malie le faiganuu Samoa 

i totonu o Blenheim; e masani lelei foi i  

lenei aai ona o le galuega o loo ou galue 

ai, toe lava ina iai uma a tatou ekalesia, o 

loo faia le fe’au faamaopoopo.  

   Ua mautu sootaga a le iunivesite ma 

kolisi i lenei itu o le atunuu, faamausaliina 

pea e ala i asiasiga e pei foi o lenei.    

   Lealiie’e Tufulasi Taleni mo le OLA 

    Leautuli’ilagi ma molimau vaaia o le faasoa i Karaiesetete  
    Ua mae’a le faamoemoe na asia ai 

Karaiesetete e le tama’ita’i faia’oga ia 

Le’autuli’ilagi Faasapisapi Sauvao, e 

iai la tatou lipoti saunia i le OLA 17.   

    A ona o le naunau mo ni molimau  

i ata o le fono e iai lenei faaopoopoga.  

   O se tasi o vaega sa fia faalautele 

i le lipoti o le tapenaga. E pei ona  

molimau ata, o le sooina mai le pepa i 

galuega faakulupu sa viia e i latou sa 

auai ona o le fesoota’i lelei.  

   Ta’ua e Sauvao le taua o lenei  

valaaulia mo ia; o se valaau faapitoa 

muamua ua filifilia ai e avea ma ‘auga 

o aute i le faasoa autu.   

   O se avanoa foi mo le faipepa e 

faailoa atu ai ana tusi mo le faatauina.  

O le Sulatoga o se tusi e aoga mo 

latou e galulue i lea faiva, ae mafai foi 

ona fa’aaoga e a’o ai le faitau ma 

atia’e ai ni galuega faatino tau le  

gagana.  

   O le tasi ana tusi o le Fafaga Fanau 

i Upu ma Tala. Tautala i lau gagana.  

E tele ni pepa aoga o fonotaga a le 

FAGASA e maua ai. O Leautuliilagi o 

le peresitene tamaitai muamua a le  

FAGASA, e alala i Porirua, Ueligitone.  

Le Kaiarahi a le Iunivesite o Kenetaperi, Lealiiee Tufulasi Taleni, ma tama Samoa a le Kolisi o Marlborough 



        Palauvale o se faailoga o le mafaufau e le i matua 

    “mafaufauga o le vaiaso”   

A a’oa’o le mafaufau ae le a’oa’oina le loto, 
e le se a’oga lena mea.  Aristotle  

    Sa mua’i asia lenei autu  

e le faasoa i se taimi e le i 

mamao atu. E faatatau tonu  

i le tulaga ua fa’aaoga ai le 

gagana e nisi i luga o le  

initaneti ma le anoano o   

sooatulau faaonaponei.   

    O le agaga o lena faasoa 

o le faailoa ma fagufagu i le 

lotofuatiaifo o i latou o loo faia, sona  

aafiaga i lo latou ta’uleleia, aemaise lava 

o le puipuiga i aga silisili e iloa ai tatou o ni 

tagata i le vaai mai a isi. 

    O le solo a F.T. Faasisina (itulau e 4) o    

se faaleoga o le agaga faameo i lea amio.  

    E le se mea nei le palauvale, e le faapito 

foi i le na o se gagana ma se nuu; o le 

faama’i e pisia uma ai le fanau a tagata; 

faapei o le pepelo, o ni natura ua pa’u a’i. 

Pau le eseesega, e mafai ona ufiufi le  

pepelo i le faaaloalo, a o le palauvale o le 

palauvale, vaganā e le faaleoina.  

    E foliga o se ma’i e iloga le sasao i le 

laasaga talavou. Ua tatou molimauina lea   

i nei si’osi’omaga, ua pei lava o se tasi  

gagana e soaina le faa-Peretania mo nisi. 

    O nisi o eseesega i totonu o galuega e 

mafua ona o lo tatou mau eseese ma isi 

uso i lona fa’aaogaga. Tatou na autovaa 

mai ma a tatou tu ma aganuu faaaloalo e 

te’i le faalogo. E iai ripoti o nisi ua molia  

i le faaoolima e mafua i le gagana masoā  

a isi; tatou te le masani i le lafo mai o ni 

upusa, oso ai le ita ma toe taui atu i le  

auala vave, ma afaina ai i le tulafono.  

      Mo le fanau ua tutupu a’e i nuu fou,  

o se lu’i e le faigofie mo latou. I aso uma e 

fealumi ma uo ma tagata e fiafia e fesoota’i 

i lea ituaiga gagana; i soo se vaipanoa e 

omia ai, i tusi, i ata tifaga, e tumu ai itulau 

o alasoo televavave. O se osofai’ga e le 

mapu. Ona faaopoopo lea i ai ma auala  

o fesoota’iga ua femolita’i ai; ma saga 

faamautu ai lea gagana.   

    I le su’esu’ega a le alii o Chris Kirk o le 

gagana palauvale i luga o le Facebook   

e iai lenei. I Amerika lava ia e 30 miliona 

ma ona tupu le aofa’i o e latou te faaaoga 

ni upusa taatele se lima i fesoota’iga i le  

na o se tolu ni aso. O upu ia i le gagana  

Peretania ae le faitauina ai isi upu, atoa foi 

upu a isi gagana e tele o loo fesoota’i i le 

Facebook.    

    O se tasi lea foliga o lenei tusi ae aumai  

ai se ata i le taatele o le faafitauli.  

    Fesili, afai o se faafitauli faalelalolagi 

aisea la e popole ai fua?  O se fesili taua 

lea taulemafaufau. E le faigofie se tali.  

      Ae faigofie ona sisi’i o tatou lima i se 

faafitauli ina ua manatu o se mauga o loo 

ta’oto mai i o tatou luma. Ae fai  

mai le mau faafaia’oga e maua le 

tali o soo se ma’i taulenuu i le 

galuega o le a’oa’o.  

    Ae iai ma le isi mea e tatau foi 

ona a’oa’o, o le loto—faamanatu 

mai le alii poto Eleni o Aristotle.   

    O le a’oga lea e amatamea ai le 

aiga, le lotu, ae lagolago le aiga lautele ma 

uo lelei e amiomiō faatasi.  

     Aisea e taua ai lenei mo alo ma a tatou 

fanau? E taua auā o le loto e malu ai le  

aganuu, e pele ai le gagana o loo molia aga 

silisili a se nuu. A maua le lotonuu Samoa 

ona iloa lea faataua ma fa’aaoga lelei le  

gagana. 

     A le toe miga talavou e lafo upu masoā  

i ta’ita’i ma e matutua, a o tilotilo mai isi  

tagata, ua leai foi ma se uiga o le aganuu; 

auā e tu le aganuu i luga o le fa’aaloalo.   

     Aisea lea amio? Fai mai le aupopoto i le 

mafaufau, o le palauvale o se faailoga o le 

mafaufau e le i matua. (E mafua ai ona fai e 

le tele o talavou). E mafai foi ona tala le gafa 

i tua i le amataga o tagata ma gagana; sa 

avea upu masoā ma faailoga o le pule ma le 

faumalo. (Lea e aliali i tesi (text) e faaali ai le 

fia malosi ma le fia pule i isi) 

    O se faailoga foi o le leai o se lagona 

mautinoa i se tagata o lona tagata; atoa foi 

le le maua’a i se gagana. (E mafua ai ona 

tuu na upu i totonu o lana itulau Facebook 

se’i tilotilo uma i ai le lalolagi)   

     Ua avea le palauvale o se tasi faailoga 

o lo tatou natura vaivai faaletagata, pei lava 

o le pepelo, e leai se isi e sao mai ai. O se  

tali masani i le ita ma faalogona na; ae 

mătau soo se aganuu i ona itu malolosi ma 

aga tausaafia e iloa ai.    

     I le lalolagi o tu ma aga e iloa le tagata  

i lana gagana; fai mai Samoa e le tauilo 

tama a tausala. E fa’aaloalo le tautala, e 

fa’aaloalo le amio.  

    O fanau ua lelei a’oa’oina e atagia ai o 

latou matua ma lotoifale o aiga. Ma i latou e 

fiafia e fai upu masoā e ta’u mai ai nisi fe’au 

e uiga i o latou si’osi’omaga.  

    O mea tauleloto e iai le alofa, faamaoni, 

ava i e matutua, lotonuu, e le o ni mataupu 

mamafa i a’oga a le malo, ae a’o le numera 

e su’e ai le galuega. Na o le aiga ma le lotu 

e a’o ai mea tauleloto; ma nai a’oga.   

    A o faatasi le poto i le numera ma le amio 

solia, e maua ai le talavou Samoa moomia.  

OLA 

Faasoa o le Vaiaso:   

   Mua ia le viiga ma le faafetai i le lagi. 

E fiafia foi e faatalofa atu i le mamalu   

o le aufaitau. Mai tumutumu e aulia se 

ua aupito laitiiti. Viia pea le tausiga 

mana a lo tatou Alii, aumai le soifua ma 

lo tatou ola i le faaiuga o lenei masina.  

    Ia, ua uma atu Iuni, olioli mai Iulai, 

Aukuso ona feiloa’i lea ma le tamaita’i   

o Palota. Leai se vaega o toe faatamala, 

ua laa ma le faaeteete ua tagatā le vao, 

ua amata ona gasolosolo mai agaga mai 

Pulotu e tapua’i le palota. E le mafai 

ona misi si toeaina o Tagaloa, ma nai 

loomatutua Magele, naunau uma ia 

tula’i le Leipa. Na o le National ua sulu 

se tama’i faipule, tau afaina ai le  

kapeteni o Leauluaialiiotumua Pili.  

    Ia sa fai le polo a Pole ma lana vaega, 

ua se’e laitiiti i luma le Leipa i le tau 

suluga lea o le palemia. Afai e ave ave 

a’i, e au ina faigata le faaiuga. Ia ma le 

tama faigata o Vaovasamanaia Peters e 

le popole lava ia i ni polo. Ua nofo ma 

faatusa le taofi o se tasi faileitio i le 

nofoi o le isumu (tulou le faafofoga; o 

matai matutua nei e ta’utino le solo).  

    Ae mo le malo e foliga ua saputu mai 

le mau pitofilo (upu a Fanaafi i le idea)  

i lenei lava taimi. (Ioe o le palota). O le 

fasifilo lea e aga’i mai i le laau su’isu’i a 

le minisita o a’oga. O loo ua tilotilo le 

minisita i le soo lea mai le tulagalua e 

aulia le kolisi. Ua manatu ai e toleni  

faia’oga ina ia latou mafai ona galulue i 

le tulagalua atoa foi le kolisi.  

   Ua matauina i su’esu’ega le iai o se 

ava i le so’oga. O lona uiga e ono iai ni  

faia’oga e iu mai ma le tusipasi e mafai 

ai ona faia’oga i vaega e lua. Ia, tailo 

poo le a sou finagalo ae ou te manatu 

a’u o se mea lelei. Atonu e alu a’i tula’i 

mai se vasega fou o faia’oga e galulue  

i le ogatotonu (Tausaga 7 i le 10). O le 

fasifilo lea ua leva ona pisa ai Pole.   

Molimau Pole e leai ma sana mea aogā 

na maua i le Tausaga 9, e uma lelei le 

tausaga o tau saili poo fea ia i lea  

lalolagi fou. Sa tatau ona nofo pea i le 

tulagalua e fa’aauau ai.  

   O se tasi tala faanoanoa o lena i le  

tina sa pule i se a’oga i Aukilani, ua le 

toe pule nei ina ua faamaonia ona  

moliaga i le taufaasese. Ta’ua o se tasi  

o mataupu ogaoga ua molia ai se pule 

a’oga. Ua aafia ai ma le galuega a lona 

to’alua, Faaauau itulau e 6 

Aga a le palota,  

Pole & palauvale   

ma le povi na motu 

Tulimanu o Pola 

         ITULAU  3 

taugofie ona ou toe alu fo’i lea.  

  

47  

Tamāmatua: Ou te fia alu e su’e sa’u   

 moavao. O fea se mea e maua ai 

 ni moavao taugofie?   

Tinamatua: Se’i sau Niko ona fesili lea  

 i ai.   

Tamāmatua: Oioi ! A sau a la taeao,   

 o lea ua fia moa le vao !  

Tinamatua: Na’o Niko na te iloa  

 faleoloa e maua ai moavao.   

Tamāmatua: Oioi ! O afea e sau ai? Vili 

 ia Sope e sau ma te o, o le a tuai.   

Tinamatua: Ae a pe a se’i onosa’i.   

 Toeitiiti sau Niko !  

Tamāmatua: Fa’apea na’o Niko e iloa ni 

 faleoloa. Ou te iloa uma lava 

 faleoloa tetele i Manukau !  

Tinamatua: O fea la le faleoloa lena e 

 te tau alu i ai?  

Tamāmatua: Ae a le Foodtown lele e   

 tu mai !  

 

Talanoaga Uiga Ese 

122 

Matāua loimata 1: Talofa.  

Matāua loimata 2: Talofa.  

Matāua loimata 1: O ai oe?  

Matāua loimata 2: O a’u o le matāua 

 loimata o se teine na alofa ia 

 Reupena, ae e le’i alofaina. A o ai 

 oe?  

Matāua loimata 1: 0 a’u o le matāua 

 loimata o se teine na alofa i ai  

 Reupena, ae na te’ena. Ae a oe?  

Matāua loimata 3: O a’u o le matāua 

 loimata o se teine na nofo ai 

 Reupena, ae e le o sona mana’o.  

 

Imeli: evaleon.books@gmail.com 

  

TALANOA 

Talanoaga Masani  

(31) 

Tamā: Ua fai se tatou fa’atau?  

Tina: Leai.  

Tamā: O le a la le tonu?  

Tina: E tatau ona tatou o e fai mai         

 sina fa’atau.  

Tamā: O iai se tupe?  

Tina: A lea ua iai.  

Tamā: Se’i tusi se lisi ma le galo so’o       

 o mea e tatau ona aumai, ma tele 

 ai le feoa’i ua taugăta penisini.  

Tina: Sieni, su’e mai se peni ma se 

 pepa se’i fai ai le lisi.  

Tamā: Manatua mai ni a’u tafi.  

Tina: E aumai se fasipovi o le to’ona’i?  

Tamā: Manaia fo’i.  

Tina: E fia aumai fo’i ni a’u solo. Na o 

 lota mā iā tatou solo.   

Tamā: Maumau tupe i na solo.   

Tina: Oi, o le a lena upu o le maumau.   

 A o mai la tagata e avatu i ai ni 

 ie’afu e solo ai gutu ma lima?   

Tamā: O le lē mamā ona tatā o solo.  

Tina: Toe a o le masaesae le mea lea  

 e sosoo. E te malamalama ea, ua 

 leaga solo !  

Tamā: Oioi!  

  

39  

Poe: Talofa Moana. Na e sau anafea  

 mai Samoa?  

Moana: Na ou sau ananafi.  

Poe: O a mai la Samoa?  

Moana: E fai lava si timu o Samoa, ae 

 o lo’o lelei lava mea uma  

 Poe: O fea le nuu sa e iai?  

Moana: Sa ou nofo i le nuu o lo’u tina i 

 Afega.  

Poe: O gafea fo’i e iai Afega?   

Moana: E tua’oi Afega ma Malie.  Pe 

 tusa ma se ‘afa itula e sau ai se 

 ta’avale mai Apia.  

Poe: O a ni au mea sa ‘ai?  

Moana: Sa ‘ai faalifu talo ma umu ‘ulu. 

 Sa fai fo’i vaisalo ma supoesi.  

Poe: Na e alu i Savai’i?  

Moana: Leai. Ua le lava se taimi.   

Poe: E te toe alu la afea i Samoa? 

Moana: Se’i maua fo’i se pasese  

Laufatu Samoa Laufatu Samoa 
O se tasi o auala e faata’ita’i ai le tautala sosolo 
o le talanoa ma fanau i soo se avanoa e mafai ai. 
Ae fesoasoani foi le iai o ni alaga’oa e faata’ita’i 
ai  i ni talanoaga ua saunia lelei. O le alaga’oa a 
le Evaleon Books ua faaigoa o le TALANOA (ata), 
na saunia faapitoa mo lea sini. O ni faata’ita’iga 
nei mai lona anotusi. 

O se ata a Dennis Mata’afa 

Soli le gagana 
 

E faanoanoa le loto ma le agaga 

Pe a vaavaai atu i aga o le soifuaga 

Le sa’olotoga ua so’ona fai 

Ona o le mau filifiliga ua iai  

Tafilisaunoa fanau  

Leai se tapasa e folau ai 

Ua avea le initaneti ma auala e  

atamamai ai 

A ua avea fo’i ma faitoto’a i mea e  

malaia ai;  

 

Susu’e atu se itulau o le Facebook  

ae tali mai foi si mea a le Utube  

O upu lava e gata ai le maulalo 

Folasia se’i maimoa le lalolagi 

Si a ta gagana e fai faapelepele  

Ua amata ona omoomo malepelepe 

Le gagana e tumu i le faaaloalo 

Lenei ua fai ma meata’alo   

O ai e ta’u ai o Samoa uma  

Nai matua ma o tatou tupuga; 

 

Le uso lea o loo faia le amio valea 

Ua ta’uvalea Samoa i au mea  

Lelei ona sui se isi taumafa  

I lo lou tagofia o ‘atiga a pua’a 

O le mea lena e te palauvale ai 

Ona o le le lelei o le mea’ai 

Ua e alu ai lē tapasā 

Pei se taavale a se tagata ‘onā;  

 

Ua e manatu faamaualuga e lilo au 

mea o loo fai  

Ae le lilo i le Alii o loo silasila mai 

E avatu lou taui e te faanoanoa ai. 

                     

Solo tusia e F. T. Faasisina 

        25—30 IUNI 

                Iuni i le Tala Faasolo o Niu Sila 

           O LOU TALA                      

APIA 1830 

25 Iuni 1860. Tuumalo le ulua’i tupu 

Maori, Potatau Te Wherowhero 

28 Iuni 1973 Tuua Niu Sila e le 

HMNZS Otago mo Mururoa Tahiti 

29 Iuni 1990 Tofia ulua’i epikopo 

tamaitai a le Lotu Agelikana,  

Dr Penny Jamieson 

tofu se mea iloga e tupu ma sona pine e manatua 

ai. E pei o le taaloga i le va o Uelese ma Samoa i le 

malae i Moamoa i le 1994. O se taaloga e le fia  

manatua e soo se sui tapua’i a Uelese. Ae tasi se 

aiga e mautinoa e le vave ona galo le mea na tupu, 

o le aiga o le alii o Kirk Gale ma lona to’alua o Talaleu. E   

fetaui le malo mata’ina o Samoa ma le ola o le tina ma   

faaigoa loa le pepe ia Wales Manu Samoa 9-34 Moamoa 

Gale. E leai se isi pine e sili atu lona mausali e tusa ma lena. 

Ua iai igoa o ‘au sa tauva, le sikoa, le malae na fai ai ma le 

faaiu o le aiga. E tele pine o lena malo mo Samoa, muamua 

o lona tulaga amana’ia i le tilotilo mai a le lalolagi. Mai lona 

ta’uta’ua i le ipu o le 1991, na malolo ai Uelese i luma o lana 

autapua’i, 16-13, o lenei malo na saga faamautu ai lona 

tulaga siitia o se tama’i atunuu lakapi e mafai ona finau atu i 

’au malolosi i le paga mamafa. Lua, o le tulaga maoa’e o le 

sikoa e le masani ona tupu i ni taaloga faitauina. E iloga le 

taaloga lenei ona o nisi o le ‘au a Uelese o ni tama taaalo  

lausilafia; suafa e iai Neil Jenkins, Gareth Llewellyn, Scott 

Quinnell, ma le uigi saosaoa o Ieuan Evans. I le itu a Samoa 

suafa e iai Peter Fatialofa, Fereti Tuilagi, Pat Lam, ma Brian 

Lima, o le tali a Samoa i le saosaoa ma le pu’e. Mai lena 

taaloga isi ausiga mata’ina e le gata mo le Manu Samoa a o 

ona sui ta’ito’atasi. Brian Lima na ia faatu le pine o se alii 

lakapi aupito tele Ipu a le Lalolagi na auai. Pat Lam na avea 

ma kapeteni a Samoa i isi ipu e tolu na sosoo ai. Tuilagi i 

Egelani e ta’ita’ia le solo a le auuso Tuilagi i nisi ausiga mo le 

igoa o Samoa. Ae faapena foi isi ona sui. O le tala i le alii o  

Wales Manu Samoa 9-34 Moamoa Gale na faamatala e lona 

tinamatua i se sui o le BBC a Peretania. Fai mai o loo usi le 

maimoa a le aiga i Sapapalii, Savaii, ae tu mai lana tama ma 

le tala fiafia. O ia na fai i ai e faaigoa le tama i le taaloga lea 

ua malo ai Samoa. E fetaui le taaloga ma le malosi o le la, sa 

fesoasoani foi lona vevela i le malo. Ae na ta’utino Uelese, e 

le se ‘au faata’ita’i lea sa latou fetaui. E moni, o se tasi lea o 

‘au pito lelei a Samoa, pe a le o le sili, i lona tala faasolo.  

E 

O le aso 
nai  

Moamoa 

        ATI A’E UPU                                                 

sooatulau. Vasega — nauna. Uiga: sootaga o tagata e galulue pe     
taupulepule faatasi mo se sini; auala e fesoota’i ai i ni faigā sootaga ina 
ia tau lau o sea sini. Mai le gagana o fauga fale; ulua’i fa’aaoga e Aiono 
Dr Fanaafi i lea uiga fou. Soa Peretania: network(s).   

sa pule foi i se tasi a’oga i Aukilani i 

Saute. Faapea ua nofo lava ia ma toe 

saini lona Appraisal a o le igoa o lona 

to’alua. O le itu faanoanoa o lea tala ona  

o nei pule o ni e atamamai, ae faatauvaa 

ni mea ua faamuta ai le tautua ma afaina 

ai le ta’uleleia. Tatou tatalo mo sia aiga.  

    Faasoa o le vaiaso, e iai si mea e fia 

faapipii. O nisi o upu ua ta’u nei e tatou o 

upu sa, sa le’i faasā i aso a o lei taunuu 

misionare. Tofotofo la se faia’oga ae toe 

fafagu mai lona uiga e faasavali i le  

auala. Ia, tatou alo ia faasaga i luma.  

   Faamatala Pole. Sau si ona tei laitiiti 

mai le a’oga ma le fasi upusā palagi. Ta’u 

ane e lana uo Maoli. Fai loa i ai ua sa sa 

ona toe ta’ua lea upu. Ae te’i Pole i le 

fesili a le tama, a o fea la ni tatou upu? 

Nofo loa ma a’o i ai le upu Samoa e sui 

ai—e sasa oe.  Ae tasi le tuutuuga. Na o 

ia lava e fai i ai, pe a ita i sana mea sese e 

fai. Ae sa ona fai i se isi. Afai e usita’i i le 

tuutuuga, e toe avatu le isi upu e tali 

faapea foi. Ese foi si auala a Pole ia.  

    Malie tala i tua o mea e mafua ai a 

tatou upu, ’ai le manini’ tatou te faalogo 

soo lava i ai i Samoa i le aumatutua,  

‘Faatali lava oe se’i sau lou tamā ona ’ai 

lea o lau Manini.’ Ia, e foliga e tali tofu  

lava le nuu ma lana tala, ese Toga ese  

Tuvalu, ese foi tatou. Ae foliga e malilie 

uma i le faatatau, a e faia se mea sese, e 

te toe tigaina ai lava. Malie foi lea atalilo 

o le ‘ai fiafia ma le ‘ai o loimata ina ua 

ma’ini le pa’u.  

    Lea ua faatusa i ai le ‘ai o le māsiasi e 

le malo e tusa i le lipoti a le Puluvaga.  

O se vaitaimi faigata lea i le taulaga o  

togalaau, leai se tasi e le omia i totonu ma 

fafo. Fesaua’i faalogona. Pulea’oga e fesili 

poo le a le iuga o lana a’oga; faia’oga e 

popole poo fea o le a su’e ai se isi galuega 

pe a tapuni a latou a’oga. Ae faapea foi 

matua ua poloa’iina e tu’ua fale ae se’e 

atu i isi nofoaga.   

    Ae faaopoopo le avega i le tali faaleatoa 

a le minisita ma lana taupulega. Lea ua 

aumai le faamasinoga a le Puluvaga,  

e lei lelei ona faafoe le tiute. Ae maimau 

pe ana faatoese pea le minisita e ana le 

povi lea na motu.  

    Ae ua poloa’iina a’u e faaoo atu le  

faafetai tele i susuga i faia’oga ma nisi foi 

o le aufaitau o loo fesoasoani mai i la 

tatou galuega. O lau tou lagolago e ala i le  

faatauina o alaga’oa a le Evaleon o loo 

mafai ona totogi ai le moli ma nai pili na 

auā le fa’aauauina pea o le tautua a le 

OLA. E le itiiti foi le faafetai i e o loo 

faasoa mai pe tusitusi foi mo le puletini. 

Faafetai le manatu, ia saga maua’a lea 

agaga lelei. Le Atua e faamanuia atu.  
  

Tulimanu o Pola 

 

 

 

 

 

 

 

 

 

 

 

 

 

Igoa: Aiono Dr Fanaafi Le Tagaloa  

Aso Fanau: 25 Iuni 1932 

Ausiga: Ta’uta’ua o se faia’oga o ausiga    

i atina’e taua’oga, upufai & gagana 

Fetu: Kanesa 

 

 

Na maliu Aiono i lona 82 tausaga i le Falema’i Tele a le 

atunuu, 8 Aukuso 2014, ae tuu sona sao mo Samoa i le tele o 

vaega o tautua e iai A’oga ma lona vao atina’e, upufai o le malo 

Samoa, le gagana Samoa, le aganuu, e oo lava foi i le lotu.  

Ae faasili lava sona sao i mea tau a’oga. Ua folasia manino  

i faamau o lautusi o le tala faasolo na sao ma ni o latou  

faamatalaga. A o le sao e faataua e le OLA i lenei faamanatu o 

lena i le saunia o alaga’oa e a’oa’o ai le faitau i la tatou gagana. 

O lana auala o le faaliliu lea o tusi alumia i isi gagana, avea ai 

o ni tusi Samoa e fiafia foi i ai le fanau e faitau. O se lagona 

faanoa ona o le leai o se galuega e faasao nei measina faitau, 

ma toe ofoina atu foi mo le faitauina e fanau ma le mamalu 

lautele, ma faaualoa ai pea le tuu. O ulutala lauiloa o na tala 

faaliliu e iai nei: Motu o Oloa, Oloa a Solomona, Taamilo i le 

Lalolagi i Aso e Valusefulu, Tulipe Uliuli.   

